
				આ પાનું પ્રમાણિત થઈ ગયું છે.
[૧૨] 
:એકતારો: 
 









સમશેર તારી ભોંઠી પડી રે
Ο


ભોંઠી પડી રે સમશેર
રાણાની તેગ ભોંઠી પડી રે

દીઠી મીરાંને ઠેર ઠેર
સમશેર તારી ભોંઠી પડી રે.


લૂંટી શક્યો ન એનાં જોબન એ દાઝથી
કાયો ગુજારી બધા કેર 
સમશેર તારી ભોંઠી પડી રે.   ૧.


જીતી શક્યો ન એનું દિલડું એ ઝાળથી
નિંદા વાવી તેં ઘેર ઘેર 
સમશેર તારી ભોંઠી પડી રે.    ૨.


કાળી નિંદાનાં રૂડાં કાજળ આંજી કરી
થેઈ થેઈ નાચી એ ઠેર ઠેર 
સમશેર તારી ભોંઠી પડી રે.     ૩.


ઝેરના કટોરા તારા પી કરીને પાગલી
પામી ગૈ પ્રભુતાની લે'ર 
સમશેર તારી ભોંઠી પડી રે.     ૪.

